
Бордоҥ орто оскуолатын 1986 сыллаах 
выпускниктара

1. Анисимова Октябрина
2. Гурьев Дмитрий
3. Данилов Анатолий
4. Докторова Саргылана
5. Евсеев Владимир – СПТУ №23

6. Иванов Александр
7. Иванова Айталина
8. Иванова Маргарита
9. Игнатьева Мария
10. Матросов Алексей
11. Максимова Лидия
12. Маркова Айталина
13. Михайлова Капитолина
14. Михайлова Люция
15. Николаев Александр
16. Никифорова Айталина
17. Николаева Мария
18. Павлов Прокопий
19. Прокопьев Валерий – Намское ПУ

20. Попова Варвара – СПТУ №23

21. Пустолякова Виктория
22. Саввинов Павел
23. Семенов Дмитрий
24. Тихонов Аркадий
25. Федорова Ольга
26. Филиппова Кюнняй
27. Чайнова Юлия



Сырдыкка, кэрэҕэ көтүтэр,
Үтүөнү- кэрэни үксэтэр

Үтүөкэн киһибит Учуутал
Үйэ саас Эйиэхэ дьиҥ махтал!

Федорова Елена Петровна –
кылаас салайааччыта

• Үрдүк категориялаах математика учуутала, 
• СӨ методист учуутала,  
• СӨ үөрэҕириитин туйгуна,  
• педагогическай үлэ ветерана,  
• Бордоҥ нэһилиэгин бочуоттаах олохтооҕо,  
• Россия чулуу учууталларын конкурсун кыайыылааҕа, 
• Россия президенэ В.В. Путин Гранын хаһаайына. 



Күндү үөрэнээччилэрим! 

Оскуоланы бүтэрбиккит 35 
сыллаах юбилейынан итии 

истиҥ эҕэрдэ!
Чэгиэн-чэбдик

ситиһиилээхтик
буолуҥ, 

үлэлээҥ-
хамсааҥ, байылыаттык
олоруҥ, үөрэҕи-билиини

баһылаан, дьоллоох буолуҥ!

Бордоҥ оскуолатыгар 40 сыл математика учууталынан
уонна 4 выпуска кылаас салайааччытынан үлэлээбитим.
1986 с. выпуһу төрдүс кылааска 20 оҕону туппутум. Бу
кыра оҕолорум сэмэй, олус килбик, көнө майгылаах
этилэр. Үөрэхтэригэр кыһаллар, кылаас олоҕор
активнайдар этэ. Аан бастакы походпутугар “Бэрииһэпкэ”
барбыппыт. Биһигинниин эдэр физкультура учуутала
Антонина Ивановна Алексеева барсыбыта. Буоларын
курдук тиийээт уопсай күүһүнэн мас булан, уолаттар
уруккаттан сиргэ-уокка сылдьа үөрүйэхтээх киһи курдук
тупсаҕайдык туттан-хаптан Саша Иванов, Аркадий
Тихонов, Павлик Саввинов оллоон оҥорон, Дималар уу
баһан аҕалан чэй өрө уурбуттара. Манна мин уолаттарбын
хайгыы көрбүппүн умнубаппын. Биһиги кыргыттардыын
күөс буһарар түбүгэр түспүппүт. Аһааһын буолбутугар
уолаттарбытын ыҥыран кылаас тус туспа аһаабатын, бары
биир коллективпытын өйдөтөн баран бииргэ үөрэ-көтө

аһаан, оонньоон-көрүлээн кэлбиппит. Оччотооҕу оҕо
ордук былаах былдьаһарын, лапталыырын сөбүлүүрэ.
Кылаас оҕото бары туох эмэ нагрузкалаах, туохха эмэ
эппиэтинэстээх буолара старостаттан саҕалаан
санитарыгар тиийэ, редколлегия, пионерскай этэрээт
председателэ, звеневойдар, комсорг, командир, улаатан
истэхтэрин аайы ким туохха дьоҕурдаахтара көстөн
испитэ. Ол курдук редколлегия художнигынан уруһуйга
дьоҕурдаах Валера Прокопьев уонна секретарынан-Айта,
редакторынан-Саргы, наада кэмигэр атын да кыргыттар
көмөлөһөн, оскуола истиэнэ хаһыаттарын
дьыллааҕы, атын да араас конкурстарыгар,

саҥа 
туризм

ОҔОЛОРУМ ИЛЛЭЭХТЭРИТТЭН,

ҮЛЭҺИТТЭРИТТЭН ОЛУС АСТЫНАРЫМ

альбомун көрүүтүгэр кылааспыт бастакы миэстэ
буолара. Итини үксүн оҕолорум секретно мин
дьиэбэр оҥороллорун сөбүлээччилэр. Валера ахсыс
кылаас кэннэ Намҥа училищеҕа уруһуйга үөрэнэ
барбыта. Саввинов Павлик математикаҕа дьоҕурдааҕа
уонна олус үчүгэйдик уһанар буолан кылааһын
уолаттарыгар военизированнай оонньууларга онтон
смотрдарга тутар мас винтовкаларын оҥорон биэрэрэ,
биирдэ өссө танка оҥорон турардаах выставкаҕа.
Кылааспыт оҕолорун туохха барытыгар барыларын
кытыннара сатыыр буоларым. Туризм сүрүн
командатыгар запаснойдаан алталыы уол Дима
Семенов, Дима Гурьев, Проня Павлов, Саша
Николаев, Павлик Саввинов, Саша Иванов, алта
кыыс Айта Никифорова, Айта Иванова, Маша
Игнатьева, Саргы Докторова, Варя Попова, Күннэй
Филиппова туризмҥа, санитарияҕа,



сигнализацияҕа, геологияҕа эрдэттэн бэлэмнэнэллэрэ.
Командаттан ордубут оҕолор турбытка атыҥҥа да
көмөлөрө баһаам буолара. Сорох сылга командаҕа
уларыйыыга урут кыттыбатах оҕолор Данилов Толя,
Матросов Алеша, Аркадий Тихонов киирээччилэр.

4,5 кылаастарга үөрэх отличниктара- Саргы
Докторова, Айта Никифорова, Маша Игнатьева,
ударниктара -Айта Иванова, Оля Федорова, Лида
Максимова, Дима Семенов, Павлик Саввинов. Орто
сүһүөххэ бу оҕолор араас предметтэргэ олимпиадаҕа
кылаас аатыттан кыттан араас кэмнэргэ
миэстэлэһээччилэр.

8-с кылааска үөрэнэ сылдьан оҕолорум бары
комсомол кэккэтигэр киирбиттэрэ. Онтон саҕалаан
ленинскэй зачет туттарыыта саҕаламмыта, онно оҕолор
Ленин үлэлэрин конспектыыллара, кэпсииллэрэ,
партия съезтэрин билэллэрэ ирдэнэрэ уонна үөрэх,
бэрээдэк учуоттанара. Зачету тутар комиссияҕа
киирэллэр - директор или завуч, ленинскэй хос
салайааччыта Екатерина Васильевна. Биир кэмҥэ мин
оскуола эдэр үлэһиттэрин комсомолларын секретэрин
быһыытынан комиссияҕа киирэн зачет тутуспутум.
Ахсыс кылаас кэннэ кыргыттарым Варя Попова,
Капа Михайлова повар идэтигэр үөрэнэ орто үөрэххэ
барбыттара.

Маша Игнатьева оскуола үөрэнээччилэрин
комсомольскай тэрилтэтин секретарынан талыллан
эппиэттээх үлэтэ саҕаламмыта. Оскуола иитэр үлэтэ
барыта партия съезтэригэр ананааччы, ол
курдук 10 кылааска партия 27 съеһин көрсө оскуолаҕа
ыытыллыбыт социалистическай куоталаһыыга

10 кылаастар 1 миэстэни ылан грамота уонна Тойбохой
музейыгар экскурсияҕа барар путевканан
наҕараадаламмыппыт. Тойбохойго оскуола автобуһунан
барбыппыт, оҕолор элбэҕи билэн-көрөн, астынан
кэлбиттэрэ. Өссө строевой смотр, ГО күрэҕэр 1 миэстэни
ылбыппыт.

Биир үчүгэй түгэнинэн буолар 9-с кылааска
Хадантан эбии кыргыттар үөрэнэ кэлбиттэрэ
буолар. Октя Анисимова, Рита Иванова, Айта
Маркова, Люся Михайлова, Вика Пустолякова, Маша
Николаева, Юля Чайнова. Саҥа үөрэнээччилэр кэлэн
оҕолорум эмискэ улааппыт курдук буолтара,
боччумурбуттара, үөрэхтэригэр ордук кыһаллар
буолтара. Үөрэхтэригэр үчүгэй, ырыаһыт, спортсмен
кыргыттар кэлэн кылаас сэргэхсийэ түспүтэ. Бу
иннигэр концерт өттүгэр ырыаһыта суох буолан
мөлтөһүөр этибит. Октя гитараҕа оонньуура,
дьүөгэлэринээн бэккэ ыллыыллара. Туризмҥа
миэстэлэһэр буолбуппут. Октя, Рита, Вика, Юлия кыттар
буолтара. Оччолорго туризм Аппаалга буолара.

Үөрэхпитигэр ударникпыт элбээбитэ Анисимова Октя,
Докторова Саргы, Никифорова Айта, Иванова Рита,
Игнатьева Маша.Олимпиадаларга миэстэлэһэр
үөрэнээччилэрим Докторова С., Анисимов О.,
Никифорова А., Иванова Р. нуучча тылыгар, химияҕа,
Гурьев Д. историяҕа, Игнатьева М., Чайнова Ю.
математикаҕа. Туох баар мероприятиеларга активнайдык
кыттан миэстэлэһэрбит, сүрдээх самостоятельнай
буолтара, 10 кылаас старостата- Пустолякова Вика,



комсорг Иванова Айта, активистарбыт
көҕүлээһиннэринэн биир да оҕо туора турбакка бары
кылаас оскуола туох баар үлэтигэр, күрэхтэригэр
көхтөөхтүк кыттааччылар. Биирдэ саҥа дьылга араас омук
буолан киирбиппит, онно Дима Павликтыын негр, мин
Капалыын индианка, Лида Толя нууччалар, Айта И., Дима
Г. уонна да атыттар сахалар. Ветеран щефтэрбитигэр
Павлов Лука Львовичка-Кыһыл сулус орден, Емельянов
Иван Гаврильевичка-Аҕа Дойду Улуу сэриитин
1степеннээх орден кавалердарыгар, Николаев Аввакум
Ефремовичка-сэрии ветераныгар, Краскова 
Петровнаҕа араас кылаас көрсүһүүлэригэр

Анна 
ыҥыран

ахтыыларын истэн махтаналлара, сыл аайы мас хайытан,
туруоран көмөлөһөөччүлэр. Хайыһарга Никита
Семенович сборнайыгар ситиһиилээхтик Дима Семенов
дьарыктанан 1 разряды толорбута.

Бу выпуһум үөрэнэр кэмигэр оскуолаҕа
материальнай базаны хаҥатыы, кабинетнай үөрэниигэ
киирии, үлэннэн иитии күүскэ барбыта. Кыһын
уроктар кэннилэриттэн уолаттар кылаастары
вагонканан обшивкалыырга, кабинеттарга
ыскааптары оҥорууга үлэлэспиттэрэ, кыргыттар
дидактическай материалы оҥорорго
көмөлөспүттэрэ, истиэнэ кырааскатыгар сылдьаллара.
Ону таһынан оскуола 20 ынаҕы фермаҕа тутара, онно
разновозрастной бригада графигынан баран ынахтары
ыан үлэни барытын толорон кэлэрэ. Бригаданы
учууталлар графигынан баран салайарбыт, уруокпутун 
үөрэтэри тохтоппокко эрэ. Ону таһынан

бырааһынньыктарга Нээлбиктэ ферматыгар дояркалары 
солбуйаллара оҕолор. Сайын от үлэтигэр икки ЛТО 

“Чайка”, “Буревестник”, Анабыга сүөһүнү көрүүгэ 
“Смена”, үүнээйини көрүүгэ-харайыыга кыра кылаас 
үөрэнээччилэригэр “Кочан” үлэ сынньалаҥ
лааҕырдарыгар үөрэнээччилэрим кэккэ сылларга үрдүк
ситиһиилэри ситиспиттэрэ, райоҥҥа, республикаҕа
Бордоҥ оскуолатын аата ааттаммыта. Кылааһым
уолаттара туох баар үлэҕэ барытыгар үчүгэйдик үлэлээн
салайааччылартан хайҕабыл, махтал тылларын истэн
төрөппүттэрдиин олус үөрэрбит. Мин бэйэм кыра
оҕолордоох уонна Валерий Дмитриевич эмиэ ЛТО салайа
барарынан дьиэттэн чугас “Кочан” ЛТО-ҕа графигынан
оҕолору салайааччынан үлэлиирим.

Онтон оҕолорум улаата түспүттэригэр “Смена”
ЛТО-ҕа үлэлээбитим. Кыргыттарым үлэһит оҕолор
түбэспиттэр этэ, ынаҕы бары сатаан ыыр этилэр.
Сынньалаҥҥа арааһы кэпсэтэрбит, оонньуурбут,
бальнай үҥкүүлэри, урукку үҥкүүттэн летка-
еньканы, тустебы, польканы үөрэппиппит.
Олортон саамай сөбүлүүллэрэ летка-енька, тустеп этэ.
Хойут биир кыыс оскуоланы бүтэрэн баран манныгы
ыйытан сөхтөрөн турар: “Тоҕо эн саамай тэбиик ынаҕы
бэйэҥ ыыр этигиний, атын учууталлар ыаччылара суох
ээ” -диэн. Ону: “ыал оҕотун ынахха тэптэриэхпин
баҕарбаппын буо, эһигини аһынар этим”- диэбитим. ЛТО-
ҕа үчүгэйдик үлээбит оҕолор путевканан соҕуруу
куораттарга күүлэйдээн кэлбиттэрэ. Биһиги кылаастан
Новороссийскайга Маша Игнатьева, Саргы Докторова,



Оля Федорова, группа салайааччытынан Люция
Прокопьевна сылдьыбыттара. Оттон Алма-Атаҕа
Валентина Васильевна салайан барарыгар биһиги 

үөрэнээччи барсан күүлэйдээн астынанкылаастан 14 
кэлбиттэрэ.

Үлэбэр олус кыһалларым, кылааһым оҕолорун олус
сөбүлүүрүм, төрөппүттэрин кытта уопсай тылы буларым.
Кыра оҕолордоох диэн миигин төрөппүттэрим,
үөрэнээччилэрим өйдүүллэрэ, өйүүллэрэ, олуһун
көмөлөһөллөрө. Убаастабыллаах төрөппүттэрбэр уонна
оҕолорбор 
саныыбын.

Оҕолорум

ис сүрэхтэн билиҥҥэ диэри махтана

оскуоланы бүтэрэр үөрүүлээх банкеттара
физзалга буолта. Төрөппүттэр күүстэринан толору астаах
сандалы, сценарий быһыытынан аттестат, похвальнай
лист, грамоталар туттарыллыбыттара, эҕэрдэлэр махтал
тыллар этиллэн, банкет дискотеканан түмүктэммитэ.
Сарсыныгар оҕолорум трамвайынан Тэҥкэҕэ “Бессонов”
дачатыгар походтаан үөрэн-көтөн кэлбиттэрэ.

Оскуоланы бүтэрээччи билиҥҥи курдук бары баҕалаах
үөрэххэ туттарса барбат кэмэ этэ. Выпускник аҕыйах
бырыһыана эрэ барара көҥүллэнэрэ уоннааҕылар тыа
хаһаайыстыбатыгар фермаҕа үлэлии хаалаллара. Ити
аҕыйах бырыһыаҥҥа хапсаары оҕолор кыһаллан
үөрэнэллэрэ. Биһигиттэн путевканы Докторова Саргы,
Иванова Рита, Игнатьева Маша, Никифорова Айта,
Чайнова Юлия, Семенов Дима ылан үөрэх туттарса
барбыттара. Эбии бэйэлэрин баҕаларынан Лида

Максимова, Оля Федорова экзамен туттарса барбыттара.
Онтон атыттар производствоҕа үлэлээн, туох идэтин
баһылыахтарын чопчу токкуйдаан, талбыт үөрэхтэрин
кыһатыгар үөрэммиттэрэ, араас идэни баһылаабыттара.
Сорохтор олох ирдэбилинэн хастыы да үөрэҕи
бүтэрбиттэрэ, холобур Октя Анисимова. Оҕолорум бары
дойдубут араас сиринэн тарҕанан ситиһиилээхтик үлэлии
сылдьалларыттан, үчүгэй ыал ийэтэ, аҕата, эбээтэ, эһээтэ
буолбуттарыттан олус үөрэбин.

Учуутал быһыытынан мин курдук математик идэтигэр
үөрэммит, ситиһиилээхтик үлэлии сылдьар, үлэлээбит
кыргыттарбынан Машалаах, Юлиянан киэн туттабын.
Юлиялыын үчүгэй үлэлээх 
республиканскай научно-практическай

математиктар 
конференция-

ларыгар кыттан турардаахпыт. Бу кэлин учуутал үлэтэ
ЕГЭ түмүгүнэн көстөр буолла, Машам үөрэнээччилэрэ
үчүгэй 50-72 баалга туттараллар, үрдүккэ 80 баалга
Гаврильев Максим туттарбыта.

Үөрэнээччилэрбинээн сибээспит быстыбат, билсэ-көрсө
турабыт. Машалаах Юлия Благовещенскайга үөрэнэ
сылдьан суруйбут суруктара билигин да баар, уолаттар
Толя Валера салдааттыы сылдьан суруйааччылар. Мэлдьи
бырааһынньыктарынан эҕэрдэлииллэр кылаас аатыттан
Дима С., Дима Г., Октя, Вика, Юля, Айта Н., Айта И.
Оҕолорум киирэн кэллэхтэринэ, көрүстэхпитинэ олус
үөрэбин дьоллонобун. 60 сааһым юбилейигэр Октялаах,
Дима кэлэн кылаас аатыттан эҕэрдэлээн олус 
үөрдүбүттэрэ. Куораккатиийдэхпинэ куруутун



мустабыт Октя, Юля, Вика буолан кэпсэтэн, уруккуну
санаан ахтан, үөрэн- көтөн тарҕаһабыт, кинилэргэ
махталым олус улахан.

Выпуһум оҕолоро сэттэ сыл тухары оскуолаҕа
сөптөөх билиини ылан, элбэхтик араас үлэҕэ үлэлээн,
тыа сирин үлэтин үөрүйэхтэрин билэн, олоххо бэлэмнээх,
олох киэҥ аартыгар үктэммиттэрэ. Кылаас
салайааччытын быһыытынан ииппит-такайбыт, үөрэппит
оҕолорум араас идэлээх үлэһит, үтүө майгылаах,
убаастанар дьон, ыал ийэтэ-аҕата буолан, оҕо-уруу
төрөтөн, үчүгэйдик олороллоруттан олус үөрэбин.

Үөрэнээччилэрбэр кыра эрдэхтэриттэн бэйэ-
бэйэҕэ көмөлөһөргө, иллээх, уопсай дьыала
туһугар бэриниилээх, чиэһинэй, барыга-бары
эппиэтинэстээх буолуу курдук үтүө хаачыстыбалары
үөрэппитим кэлин олохторугар олук буолбута буолуо
диэн эрэнэбин.

Күндү үөрэнээччилэрим, олох араас эндирдэрин
туораан дьаныардаахтык, дьулуурдаахтык иннигит
диэки баран иһиҥ!

Барыгытыгар уонна оҕолоргутугар дьолу баҕарабын!

Федорова Елена Петровна, Үрдүк категориялаах 
математика учуутала, СӨ методист учуутала, СӨ 
үөрэҕириитин туйгуна, педагогическай үлэ ветерана, 

Бордоҥ нэһилиэгин бочуоттаах олохтооҕо,

Россия чулуу учууталларын конкурсун кыайыылааҕа, 

Россия президенэ Путин гранын хаһаайына.

Өр сыллаах үлэтэ араас элбэх грамоталарынан, 
дипломнарынан, махтал суруктарынан, МО РС(Я), МО

РФ Почетнай грамоталарынан,

Министерство образования и науки РФ Почетнай
грамотатынан бэлиэтэммитэ.

Сунтаар улууһун Россия чулуу учууталларын «Учитель
года-2009»күрэҕин призера,

«Традиции Новаторства» номинация кыайыылааҕа. 

Саха республикатын учууталларын 11 съеһин (2005с.)
кыт тыылааҕа.



Эргэрбит хаартыскалары
Эмиэ ылан көрөбүн, 
Эргийбэт дьоллоох сыллары
Эймэнийэ өйдүүбүн. 
Санаан кэллим оҕо сааһым
Саппаҕырбат кэмнэрин, 
Саарыгырар саҕахтарын
Сырдык бэлиэ күннэрин.



Эргиллэбин мин санаабар

Элэккэй оҕо сааспар, 

Эйэлээх кэрэ сылларбар

Эриэккэс ахтылҕаммар.



Саҥа 1986 сылы көрсүү түгэннэрэ



Алма-Ата куоракка, 1985 сыл

Спортзал аттыгар, 1986 сыл



Эдэр саас: Оскуола-Производство-ВУЗ



Эдэр саас: Оскуола-Производство-ВУЗ



Биһиги, Анисимова Октя, Пустолякова (Потапова) Вика, Чайнова (Герасимова) Юлия, Хадан аҕыс кылаастаах оскуолатын
бүтэрэн, Бордоҥ орто оскуолатыгар 1984-1985 үөрэх дьылыгар үөрэнэ кэлбиппит.

Киэҥ билиилээх, үрдүк таһымнаах учууталлардаах, элбэх оҕону олох киэҥ аартыгар уһуйан таһаарбыт билии кыһатыгар
кэлбиппит тута биллибитэ. Оскуола иһин тыына- эйгэтэ барыта “Үөрэх баар - бараммат баай” диэн девизтээх үлэлии олороро
биллэрэ.

Биһиги кылааспыт салайааччыта Елена Петровна Федорова, атын сиртэн үөрэнэ кэлбит оҕолору ийэлии эйэҕэстик көрсөн, 9
кылаас оҕолорун кытары билсиһиннэрбитэ.

Елена Петровна математика уруоктарыгар уһуун да уһун задачалары сылайбакка суоттуурбутун өйдүүбүт. Бэйэтин идэтигэр
олус бэриниилээҕэ, ис дууһатыттан кыһаллан туран, үгүс сыратын, күүһүн-күдэҕин биһиэхэ анаабыта. Хас биирдии уруогун, кылаас
мероприятиетын барытын ымпыгар-чымпыгар тиийэ толкуйдаан ыытара.

Кылаас салайааччытын быһыытынан араас тематическай кылаас чаастарын, уруок иннинэ политинформациялары,
экскурсиялары, походтары, керсүһүүлэри тэрийэрэ. Биһигини сиэр-майгы өттүнэн үтүө дьон буоларга такайара, киһи быһыытынан
чиэһинэй, аһыныгас буоларга үөрэтэрэ. Төрөөбүт дойдуну таптыырга, үөрэххэ кыһамньылаах, бэйэҥ күүскэр эрэллээх буоларга,
дьону убаастыырга Елена Петровнаттан иҥэриммиппит. Кини хаһан да кыыһырбытын, мөҕө-этэ сылдьарын өйдөөбөппүт.
Барыбытыгар биир тэҥ сыһыана, сайаҕас санаата, ирдэбилэ, сүбэлии-амалыы сылдьара биһиги өйбүтүгэр-санаабытыгар үтүө
өйдөбүл буолан иҥэн хаалбыт.

Кылааспыт, ол сахха ыытыллар, пионерскай сбордарга, араас спортивнай күрэхтэһиилэргэ, субуотунньуктарга, культурнай
тэрээhиннэргэ кылаастар икки ардыларынааҕы күрэхтэргэр куруук иллээхтик кыттан, сорох түгэннэргэ кыайыылаах тахсан үөрүү-
көтүү үксүүрэ. Учууталбыт Елена Петровна 1986 сыллаах выпусктара билигин араас идэлээх дьон буолан республика үгүс
муннугар үлэлии-хамсыы сылдьабыт.

Кэлин улаатан, ыал буолан, оҕолонон-урууланан да баран Елена Петровнаны кытары сибээспитин быспакка, тоҕоостоох түгэн
көһүннэр эрэ, көрсүһэн ахтылҕаммытын таһааран, ирэ-хоро кэпсэтэрбитин сөбүлүүбүт. Елена Петровна ол да көрсүһүүлэргэ
олохтон элбэҕи ирдээбэккэ киһиэхэ төрөөбүт дойдуга, дьиэ кэргэҥҥэ, талбыт идэҕэр таптал ордук суолталааҕын кэргэнигэр Валерий
Дмитриевичка, оҕолоругар сыһыаннарыттан өйдүү-үөрэнэ саныыбыт.

Хас биирдиибит тус олохпутугар учууталбыт Елена Петровна сотуллубат, сууйуллубат кустук өҥнөрдөөх оҕо сааспыт сырдык
өйдөбүлэ, суолдьута буолар дии саныыбыт.

Учуутал диэн кырдьык сүдү, улуу идэ. Бу идэҕэ таба тайаммыттар киэҥ билиилэринэн, олоххо сыһыаннарынан, сүрэхтэрин
сылааһынан үөрэнээччилэригэр сырдыгы-кэрэни саҕаллар, үгүс ыччат барҕа махталын, биһирэбилин үйэлэргэ ылаллар.

Күндүтүк саныыр, олох киэн аартыгар үктэнэрбитигэр, идэбитин таларбытыгар сүбэ-ама өйөбүл буолбут учууталбытыгар,
Елена Петровна Федороваҕа, кытаанах доруобуйаны, дьолу-соргуну баҕаран туран Дьокуускай куораттан үөрэнээччилэриҥ.

Билии-көрүү дойдута – оскуолабыт 90 сааһын туоларынан
үөрэммит кэммит туһунан ахтан-санаан ааһабыт.



 Хадан аҕыс кылаастаах оскуолатын 1984 сыллаахха бүтэрэн 9-10 кылааска үөрэнэ Бордоҥ оскуолатыгар кэлбиппит. Кылааспыт салайааччытынан Федорова Елена 
Петровна этэ. Бастаккыттан  Елена Петровнаны наһаа сымнаҕас майгылаах, куруук үөрэ-көтө, киирбит-тахсыбыт, дириҥ билиилээх учуутал быһыытынан билбитим. 
Биһигини кытта тэҥҥэ куруутун сылдьааччы. Барыбытын кытта уопсай тыл була охсон,  кылааспыт ис-тас олоҕун дьаһайан, биир көхтөөх кылаас буолбуппут. Төһө да 
оскуоланы бүтэрбиппит 30 сыл буоллар, билиҥҥи дылы учууталбытын Елена Петровнаны кытта ыкса сибээстээхпит, куруутун кэпсэтэ, куоракка кэллэҕинэ көрсө турабыт, 
күндүтүк саныыр, киэн туттар киһибит.  

Оскуолаҕа үөрэнэрбит тухары тас дэриэбинэттэн кэлбит буолан оскуола интернатыгар олорон үөрэнэрбит. Интернат заведующайа Никитина Татьяна Николаевна 
этэ. Наһаа ирдэбиллээх, киэҥ көрүүлээх киһи. Атын атын ыал оҕолоро этибит эрээри отой биир ыал оҕолорун курдук наһаа көхтөөхтүк олорор этибит. Онно сыраларын 
уурбут воспитателларбыт Евсеева Валентина Михайловна уонна Васильев Прокопий Дмитриевич этилэр. Кыра оҕолору бырааттарбыт, балтыларбыт курдук көрөрбүт, 
уруоктарын үөрэтэллэригэр көмөлөһөрбүт, интернаппыт читальнай заалыгар бары олорон дьиэтээҕи улэбитин оҥорор этибит. Интернат үлэһиттэригэр олус диэн 
көмөлөһөрбүт, дьиэ, иһит сууйуута буоллун, ас астааһын буоллун. Краскова Надежда Родионовна кэллэ да биэдэрэтигэр уу кута охсон аҕалан дьиэ сууйсан барарбыт. Ол 
саҕана өссө сыл аайы таҥас, ас бөҕө биэрэллэр этэ, материальнай көмө диэн. Ону завхопут Матрена Иннокентьевна Максимова ыҥыртаан ылан кими да араартаабакка туран 
таҥас-ас бөҕө түҥэтэрэ, эбиитин отой размербытын талан-көрөн биэрэрэ. Интернат кыһын өттүгэр тымныы буолар күннэригэр Матрена Иннокентьевна дьиэтигэр да илдьэн 
хоннороро. Итии чэй, ас бэрдин астаан аһатара, олус сымнаҕас майгылаах кини. Интернат үлэһиттэригэр бэйэлэрин оҕолорун курдук истэн-көрөн сылдьыбыттарыгар 
махталым улахан. 

Учууталларбыттан чорботон ахтан саныыр учууталым Никитин Никандр Гаврильевич. Хадан оскуолатыгар сылдьан саамай сөбүлүүр предметым биология буолар 
буоллаҕына, Бордоҥ оскуолатыгар кэлэн химия уруогун олус сөбүлээбитим. Ити барыта Никандр Гаврильевич өҥөтө буолуо дии саныыбын. Кини олус да интэриэс тардар 
курдук үөрэтэрэ, олус өйдөбүллээх буоларын курдук. Химия уруога эбэһээт иккилии уруок буолара биир күҥҥэ. Бастакы уруок, саҥа тема быһаарааһына, иккис уруок 
эбэһээт ону хаҥатар курдук практическай занятие буолара. Опыт арааһа, задача суоттааһына, уравнение оҥоруу, контрольнай үлэ арааһа. Бу өйдөөтөххө отой институт, 
университет методикаларыгар майгынныр эбит. Химияны, уонна Хадан оскуолатыттан биология предметтарын тута сылдьар буолан 1989 сыллаахха Хабаровскайдаа5ы 
Педагогическай институт химико-биологическай факультетка киирэн 1994 сыллаахха бүтэрэн Сунтаардааҕы политехническай лицейга научнай-чиничийэр үлэ методиһынан 
улэлии киирбитим. Бастакы сылбар лицейга химик учууталлар семинардара буолбутугар Никандр Гаврильевич киирбит этэ. Миигин ыраахтан көрөн билбэтэх этэ, чугаһаан 
баран «Хараҕым наһаа сөбүлүү көрдө эрээри, билбэтим»-диэбитэ, бэйэтэ үөрэнээччитэ буоларын билэн олус үөрбүтэ, онтон ирэ-хоро кэпсэттибит. Дьэ, саҥа үөрэх бутэрэн 
кэлбит киһи саҥалыы көрүүҥ-билииҥ элбэҕэ буолуо, туох саҥа литературалардааххын, учебниктардааххын диэн аҕыйах Хабаровскайтан аҕалбыт литературабын уларсан 
турардаах. Ол курдук үлэлиирин тухары барытын билэбин диэбэккэ, куруутун саҥаны билэн, билиитин хаҥатар, оҕолору билиигэ тардар уһулуччулаах учуутал диэн ахтан 
махтана саныыбын. 

Ону тэҥэ сөбүлүүр, интэриэһиргиир уруоктарбыттан нуучча тыла, НВП, история, физкультура этилэр.  
Иванов Руслан Алексеевич НВП уруогун олус интэриэһинэйдик ыытар этэ, ардыгар күллэртээн да ылааччы уруогун быыһыгар. Билигин Калашников автомат 

иннибэр ууран биэрдэхтэринэ саҥа тэрил курдук көрөн турбакка, таҥар-ыһар кыахтаах инибин дии саныыбын.  
Мин ийэм, Михайлова Ирина Ильинична, Хадан окуолатын нуучча тылын уонна литературатын учуутала буоларын быһыытынан, нуучча тылын уонна 

литературатын учуутала Иванова Валентина Петровна уруоктарыгар наһаа бэрээдэктээхтик, интэриэһиргээн олорон истэрим, үөрэнэрим. Валентина Петровна наһаа сэмэй, 
интеллигентнай, олус сымнаҕас куоластаах учуутал. Кини саҥаран-иҥэрэн бардаҕына хайдах эрэ бары уоскуйан, интэриэһиргээн киирэн барарбыт. Куолас учууталга улахан 
оруоллаах буолар. Валентина Петровна сымнаҕас куолаһын истэн олорон нуктаан да ылар түгэннэр баар этилэр. 

История уруогун  олус ирдэбиллээх эдэр учуутал Ираида Кононовна үөрэтэрин биһиги кэмнэ үөрэммит оҕолор бары хайгыы саныыллара буолуо дии саныыбын. 
Биһиги киниттэн толлон даҕаны уруокпутун көтүппэккэ үөрэтэн кэлэрбит. Билигин даҕаны өйдүүбүн история бастакы уруоктарын тематын,  ол 1905 сыллааҕы революция 
туһунан этэ. 1905 сыллаа5ы «Кровавое воскресенье» революция саҕаланыытын уурбут событие буоларын туһунан эҥкилэ суох бары билиэхтээх этибит.    

Ол кэмнэргэ саамай эдэр учууталлартан физкультура учуутала Мярин Валерий Николаевич      этэ. Төһө да эдэр буоллар кылаас бэрээдэгин олус учугэйдик тутар 
этэ. Биһиги кыргыттардыын Вика Пустолякова, Люся Михайлова буолан волейбол, баскетбол секциятыгар сылдьарбыт. Оскуола, оройуон иһигэр күрэхтэргэ кыттан 
миэстэлэһэр буолан, ардыгар уруоктан көҥүл да ыларбыт. Онтукабытыттан олус үөрэр этибит уонна өссө күүрээннээхтик оонньоон, эрчиллэн тахсарбыт.  

Төһө да икки эрэ сыл үөрэннэрбит, Бордоҥ оскуолатын учууталларын олус үчүгэйдик, элбэх билиини биэрэр, чиҥ өйдөөх, киһи быһыытынан сыһыаннарынан  
убаастаабылым, махталым муҥура суох. 

Үөрэммит оскуолам 85 сылын көрсөр өрөгөйдөөх юбилейынан итиитик-истиҥник күндү учууталлларбын, биир кэмҥэ оскуолаҕа үөрэммит оҕолору,  кылааһым 
оҕолорун эҕэрдэлиибин, ситими-силиһи сүтэрбэккэ,  иллээх, уһун дьоллоох олоҕу, кытаанах доруобуйаны баҕарабын! 

 
 

Октябрина Анисимова, бала5ан ыйа 2016 сыл. 
Дьокуускай куорат  

  
 



Мин, Данилов Анатолий Васильевич, Сунтаар улууһун Бордоҥ нэһилиэгэр 1969 сыллаахха төрөөбүтүм. 1976 
сыллаахха Бордоҥ орто оскуолатыгар маҥнайгы кылааска үөрэнэ киирбитим. 

Начаалынай кылааска Гермогенова Нина Васильевна этэ, билигин санаатахха, олус сымнаҕас майгылаах Учуутал 
эбит. Онтон 4 кылаастан Федорова Елена Петровна биһиги кылаас салайааччытынан 10с кылааһы бутэриэхпитигэр дылы 
үлэлээбитэ. Елена Петровна эмиэ олус сымнаҕас майгылааҕа. 

Көрүдьүөс түгэнтэн: Нуучча тылын уруогар Изабелла Николаевна кылгас кэмҥэ солбуйан үөрэтэ сылдьыбыта, 
биһиги Николаев Сашалыын кэпсэтэ олордохпутуна буойа сатаан баран, тугунан эрэ бырахпыта, ону мин көрөн аһара 
охсубутум, онтум Докторова Саргыны таппыта. Миигин «Тоҕо аһара олороҕун?, - диэн мөхпүтэ. 

1986 сыллаахха оскуоланы бүтэрэн баран Бордоҥ совхозка тракториһынан үлэлээбитим, фермаҕа сиилэс тиэйэр 
этибит. Онтон 1987-1989 сылларга Советскай Армия кэккэтигэр Москва куоракка сулууспалаабытым. Онтон кэлэн совхозка 
кочегарынан үлэлии сырыттахпына совхоз ыһыллан үлэ булар күчүмэҕэй буолан таксилыы сылдьыбытым. 

Кэргэммин кытары Күндэйэҕэ бара сылдьан билсиһэн 1999 сыллаахха ыал буолбуппут. Онтон Мирнэй куоракка 
көһөн кэлбиппит, 3 оҕолоохпут. АЛРОСА тэрилтэтигэр сварщик идэбинэн 20тэн тахса сыл үлэлээтим. 

Үөрэппит оскуолам өрүү сайда тур. Учууталларбар кытаанах доруобуйаны, уһун олоҕу баҕарабын.  

 

Данилов Анатолий Васильевич, Мирнэй куорат, 2021 сыл. 



1976 сыллаахха Бордоҥ орто оскуолатыгар бастакы кылааска
үөрэнэ киирбитим. Маҥнайгы учууталбыт Гермагенова Нина
Васильевна этэ. Үтүө санаалаах, аһыныгас майгылаах учуутал этэ
диэн өйбөр хаалбыт. Октябренокка киирбиппин, саҥа дьылга таба
маскараат буолбуппун (муоһугар өссө чуораанчыктардаах этэ), Клава
диэн ыарыһах кыысчааны, кинилиин биир паартаҕа олорорбун,
оскуолаттан бииргэ аргыстаһарбын өйдүүбүн. Биирдэ Нина
Васильевна уруок кэмигэр:”Толя, ити муннугуттан туох
быгыалыырый?”- диэн ыйыппытыгар, Толик уол:“Муруку”-диэн хап-
сабар хоруйдаан, кылаас оҕото бары күлсүбүппүт. Арай, биир
сарсыарда Наташка тугу эрэ ыстыы-ыстыы кэллэ. Биһиги кини тула
үмүөрүспүппүт, көрүү-истии бөҕөбүт, таайа сатыыбыт, ыаскыттан
бэрсиий да диибит. Онтон хайа эрэ уол ээ, ити кини иҥиири ыстыы
сылдьар диэбитигэр, туох эрэ дьиктини көрүөхтээхпититтэн маппыт
курдук паарталарбытыгар тарҕаспыппыт. Наташка кэннибититтэн
иҥиир буолбатах, ыас дии хаалбыта. Жирков Игорь уонна Ваня
Дмитриев, икки бааһынай уолаттар кэнники паартаҕа ортоку эрээккэ
олороллор этэ. Игорь олус мэник, Ваня көрсүө-сэмэй, наар тугу эрэ
уруһуйдуу олорор буолааччы. Ваня детсадка боччумнаахтык туттан
олорон уруһуйдуурун эмиэ өйдөөн хаалбыт эбиппин. Айта
Никифорова, нап-нарын, ып-ыраас, үҥкүүһүт курдук кыыс сарсыарда
аайы наар саҥаттан саҥа кэпсээннээх буолара. Телевизорга көрбүтүн
ойуулаан кэпсээччи. Биирдэ ханнык эрэ остуоруйа-киинэ геройун
“сирэйэ кып-кыһыл буолбут”дии-дии кэпсээбитигэр, телевизордара
өҥнөөх эбит дии санаабытым. Арааһа, тыа хаһаайыстыбатын
кэнсиэригэр буолуо 1 кылаас кыргыттара кыттар буоллубут. Ол
үҥкүүлээбиппит чаҕылхай өйдөбүл буолан хаалбыт. Халлаан күөҕэ
өҥнөөх атылаас былааччыйалаах, маҥан сиитэстэн тигиллибит
этэрбэстээх этибит. Ийэм этэрбэспэр оранжевай акварелынан
уруһуйдаан оһуор түһэрбитэ. Тилэҕэр куобах түүтүттэн куллуку
оҥорон укпутун, сөбүлээбэккэ муҥхааллана сыспытым. Оҕолор
көрдөхтөрүнэ “түүлээх уллуҥах” диэхтэрэ диэммин. “Чүөчээски”
кэпсээни ийэм оскуолаҕа киириэм иннинэ аахпыт буолан, Түүлээх
уллуҥаҕы билэр персонаһым этэ. Үҥкүүбүтүгэр эрчиллэ кулуупка,
арыт Галина Дмитриевна дьиэтигэр барарбыт. Кыһын буолан эрдэ
хараҥарара. Санаабар киэһэ хабыс-хараҥаҕа Айта, Күннэй, Капа, мин
буолан аргыстаһарбыт,

илиибититтэн сиэттиһэн баран сүүрэрбит. Күүтүүлээх күммүт
үүнэн, кулууп сыанатыгар тахсан үҥкүүлээбиппит. Ортолуу
үҥкүүлээн, дьиэрэҥкэйдээн эрдэхпитинэ, Капабыт аҥаар
түүппүлэтэ кыырайбата даа. Ону ол диэбэтибит , кыыспыт аҥаар
атаҕа сыгынньах үҥкүүбүтүн түмүктээбиппит.

Үһүс чиэппэр кэнниттэн Хадаҥҥа көспүппүт. 1979 сыллаахха
төрдүс кылааска төттөрү кэлбитим уонна оскуоланы бүтэриэхпэр
дылы үөрэммитим. Хадантан кэлэн баран, бастакы кылааска
бииргэ үөрэнэн испит оҕолорбун олох атын харахпынан көрбүтүм.
Сорох оҕолор барбыт этилэр. Бордоҥ оҕолоро наһаа өйдөөхтөр,
нууччалыы билэллэрээ, элбэх да тиэмэҕэ кэпсэтэллэр эбит дии
санаабытым. “Волшебник Изумрудного города”, Дровосек, Черная
курица диэни наар кэпсэтэллэр этэ. Мин истээччи буоларым. Онтон
биирдэ бибилэтиэкэҕэ сылдьан “Волшебник Изумрудного города”
кинигэни ылбытым. Ол иннинэ үксүн сахалыы кинигэлэри
ааҕарым.” Волшебникпын” ааҕан баран тугуу да өйдөөбөтөҕүм,
билигин да билбэппин ол остуоруйа ис хоһоонун. Эрээри, ол
кэнниттэн нууччалыы кинигэлэри ааҕар буолан барбытым.

Сэттэ сыл тухары олус элбэх үтүө түгэннэр буоллахтара. Кылгас
ахтыыга барытын угар кыаллыбат. Бордоҥ оскуолата дьиэтэ дьиҥэ
Хадан оскуолатын саҕа этэ. Үс тутуулааҕа. Алын кылаастар
тэйиччи турар дьиэҕэ үөрэнэллэрэ. Физкультура, НВП, биология,
саха тылын уруоктара мастерской диэн ааттанар дьиэҕэ буолаллара.
Оҕотун ахсаана, учууталлара элбэҕэ, ол иһин буолуо, улахан
оскуолаҕа кэлбит курдук санаммытым.

Киһи сааһырдаҕын, күн-дьыл аастаҕын ахсын, оскуолаҕа үөрэнэр
кэмҥэр ылбыт сыанаҥ, кыраамата, ситиһии умнулла быһыытыйар,
суолтата өлбөөдүйэр. Арай үөрэппит учууталларым биэрбит
тапталлара, үөрэппит-такайбыт тыллара, үтүө сыһыаннара, сырдык
мөссүөннэрэ, мичээрдэрэ кытта сүппэт, суураллыбат эбит.

Оҕо эрдэхпиттэн быраас буолар баҕа санаалаах этим. Сир
үрдүгэр ыарыы суох буолуон, ким да өлбөт буолуон баҕарарым. Ол
баҕа санаа туолбатаҕа. Эрээри билигин санаатахпына, мин идэбин
олус сөпкө талбыт эбиппин, таптыыр дьарыкпын күн аайы
оҥоробун. Уруһуйдуубун уонна иистэнэбин.

Уруһуйга тапталы иҥэрбит, уһуйбут күндү киһим нуучча тылын
учуутала Иванова Изабелла Николаевна буолар. Биир сайын



“Кочан” үлэ-сынньалаҥ лааҕырыгар иитээччиннэн Изабелла
Николаевна үлэлээбитэ. Күн аайы үөрэ-көтө барарым. Тоҕо диэтэр
иитээччибит наһаа үчүгэйдик сыһыаннаһара, умсугутуулаах
кэпсээннэрэ элбэҕэ. Үүнээйи көрөр, сыыс оту ыраастыырбыт
быыһыгар, сынньалаҥ чаастарыгар Изабелла Николаевна биһигини
уруһуйдуурга, киһи сирэйин хайдах тыыннаах курдук оҥорор
кистэлэҥнэрин үөрэппитэ. Бэйэтэ олус үчүгэйдик уруһуйдуура. Ол
сайын мин 4 альбому уруһуйдаабытым. Изабелла Николаевна ахсыс
кылааска биһиэхэ нуучча тылын үөрэппитэ. Хас биирдии уруок
бырааһынньык кэриэтэ буолааччы. Уруок тиэмэтин бары да түргэнник
өйдүүргэ, сорудаҕы толорорго кыһалларбыт. Оччоҕо хаалбыт аҕыйах
мүнүүтэлэргэ учууталбытынаан араас тиэмэҕэ кэпсэтэн, санаабытын
аһаҕастык этэн сэһэргэһэрбит. Ол түгэннэр билигин санаатахха олус
күндүлэр эбит.

Ханнык да предметтэрдээҕэр химияны ордорор этим. Никандр
Гаврильевич Никитин тас көрүҥүнэн олус кыраһыабайа, Ален
Делоҥҥа майгынната көрөр мин эрэ буолбатаҕым буолуо. Оттон
уустук химияны олус өйдөнүмтүөтүк быһаарарынн тыыммакка да
истэр буоларым. Менделеев таблицатынан хас биирдии элемени
кэпсииргэ үөрэппитин билигин да өйдүүр курдукпун. Пропорция
быраабылатын бэрт боростойдук өйдөппүтүн, күн бүгүн да өйбөр
суоттуурбар, учууталым сырдык мөссүөнүн санаан ааһабын. Учуутал
үөрэнээччитин ситиһиититтэн үөрэрин билбит дьоллоохпун. Тохсус
кылааска үөрэнэ сылдьан, химияҕа улуус олимпиадатыгар 2 миэстэни
ылбыппар, учууталым Никандр Гаврильевич миигиннээҕэр ордук
үөрбүтүн аһара сөхпүтүм, мин буоллаҕына кыайбатах садааччам эрэ
туһунан саныы турбутум. Оттон билигин ол түгэн оскуолатааҕы
сылларым саамай кэрэ түгэннэриттэн бастыҥнара буолар.

Нуучча улуу тылын баһылыырбытыгар, төһүү күүс буолбут киһибит
Иванова Валентина Петровна. Ирдэбиллээх, барыбытыгар биир тэҥ
сыһыаннаах этэ. Уруоктар сыалларын ситэн лоп-бааччы, эриэ-дэхси
ааһаллара. Мэлдьи строгай курдук тутта сылдьар учууталым Валентина
Петровна ураты ис-киирбэх мичээрдээҕэ. Ол мичээр сылааһа билигин
да биллэр. Валентина Петровна кылаас таһынан ааҕыыга болҕомтотун
күүскэ уурара. Аахпыт кинигэбит туһунан сурунар туспа дневниктээх
буоларбыт. Онно кылгас ис хоһоонун суруйан, уруһуйдаан иһэрбит.

Николай Гаврильевич Алексеев саха литературатыгар тапталы
иҥэрбитэ диэтэхпинэ омуннааһын буолуо суоҕа. Саха тылын уустук
грамотатыгар уһуйбут учууталбыт Николай Гаврильевич, үөрэххэ

эппиэтинэстээхтик сыһыаннаһарга ииппитэ. “Биир кэм күрдьэ
ааҕыҥ”- диэн куруук этэр тыллара олоххо, үлэҕэ сыһыаммытыгар
олук уурбут буолуохтаах. Николай Гаврильевич ыытар “Ыллык‘
литературнай куруһуогар дьүөгэм Күннэйдиин сылдьыбыппыт.
Сатаабатарбын да сорудах биэрдэҕинэ, хоһоон, кэпсээн суруйан
холонорум. Дьүөгэм Күннэй хоһооннорун Николай Гаврильевич
хайгыыр этэ. Биирдэ”Бэлэм буол” хаһыакка “Биһиги киэн туттар
кыргыттарбыт” (Айта Н. уонна Маша тустарынан) диэн төбөлөөн
“заметка” суруттарбыта. Ону бэчээттээбэтэхтэрэ, Н.Протопопова
“хомойума, санааҕын түһэрбэккэ инникитин да суруйа сырыт” диэн
ис хоһоонноох сурук ыыппыт этэ. Хомойботоҕум, көннөрү
учууталым сорудаҕын толордоҕум дии.

Татьяна Николаевна Никитина алтыска киирбиппитигэр биһиэхэ
кылаас салайааччытын солбуйар буолбута. “Сааскы кэм” арамааҥҥа
курдук саҥа кэлбит учууталбытын үтэн-анньан көрбүппүт. Татьяна
Николаевна иҥнэлээх тылбытыгар кыһаммакка, күлэ-үөрэ
ыйытыыларбытыгар хоруйдаан билсиспитэ. Биһиги бастаан олох
тылын истибэт, утарылаһар этибит. Хаста да харах уулаах
кылаастан тахсыбытын өйдүүбүн. Хаҕыс сыһыаммытыгар
төттөрүтүн истиҥ сыһыанын биэрбитэ, учуутал киһи быһыытынан
улахан тулуурдааҕын көрдөрбүтэ. Үөрэх сыла түмүктэнэригэр
уопсай тыл булбуппут. Кэлин, син биир кылаас салайааччытын
быһыытынынан, Татьяна Николаевна көрүстэр эрэ барыбытын
ыйыталаһар буолара, үөрэ-көтө истиҥник кэпсэтээччи.

Төрдүстэн онуска дылы кылаас салайааччытынан Федорова
Елена Петровна үлэлээбитэ, математика предметин үөрэтэр этэ.
Миэхэ ордук, учууталбыт дьиэтигэр мустан истиэнэ хаһыатын,
альбомнары оҥорорбут өйбөр хаалбыт. Валера Прокопьев олус да
үчүгэйдик уруһуйдуура. Истиэнэ хаһыатыгар наар миэстэлэһэр
этибит. Үлэҕэ-үөрэххэ, самодеятельнай концертарга, спортивнай
күрэхтэһиилэргэ, туризмҥа, походтарга, экскурсияларга кылаас
оҕото барыта көхтөөхтүк кыттарын ситиһэн, учууталбыт түмэ
тутара. Елена Петровна 8 кылааска үөрэнэ сырыттахпытына,
биһиэхэ Александр Дюма “Граф Монте-Кристо” романын
үчүгэйдик да кэпсээбитэ. Ол күһүҥҥү походка кулуһун тула олорон
саҕаламмыта. Түгэн буоллар эрэ учууталбытын тулалаан
салҕыытын кэпсииригэр көрдөһөр этибит. Ол кэнниттэн үгүспүт
уочаратынан Граф Монте-Кристоны аахпыппыт. Мин уочаратым
оруобуна экзаменнар кэмнэригэр түбэспитэ. Билет суруна олорон



тэтэрээтим анныгар Дюма сытар буолара. Тус миэхэ ол онтон
саҕаламмыта мировой классиканы умсугуйан ааҕарым.

Лингофоннай кэбиниэт аттыгар уочараттыырбытын бука
бары өйдүүрбүт буолуо. Валентина Васильевнаттан үгүс оҕо
толлор, мэник оҕо көрсүөтүйэр этэ. Төһө да толуннарбын олус
ытыктыыр этим. Валентина Васильевна “Доҕордоһуу”
кулуубугар наһаа астынан сылдьар этим. Оля Федоровалыын
омук таҥастаах куклалары оҥорбуппут. Валентина Васильевна
омук сирдэригэр сылдьыбытын кэпсиирэ, хаартыскалары
көрдөрөрө, араас дойдулар олохторун билиһиннэрэрэ, арыт сэрии
кэмигэр ааспыт оҕо сааһын ахтан уйадыйан ылара. Ахсыс
кылаастар этибит, сааһыары этэ, уруокка Валентина Васильевна
улахан да улахан коробка тутуурдаах киирэн кэлбитэ. Хантан эрэ
биһиэхэ анаан шоколад кэһии аҕалбыт этэ. Онно аан бастаан
хоруопкалаах шоколады амсайбытым. Кэмпиэт, бичиэнньэ дэлэй
кэмигэр олорбут оҕолор этибит да, ол шоколад отой атын
хатыламмат амтаннаах этэ. Эчи, быһыыта да ураты, хаата да
кэрэтин. Биһиги туран үмүөрүһэ, өрүкүнэһэ түстэхпит дии, ким
хаамар хаамар, ким кэпсэтэр кэпсэтэр, дьэ били тыйыс
учууталбыт уруогар! Ол кэмҥэ учууталым диэкки көрөн
ылбытым, биһигини олох да таптыыр хараҕынан көрөн
олороро…

Иван Васильевич Гуринов физкультура учуутала этэ да, мин
тоҕо эрэ география уруоктарын үөрэппитин ордук истиҥник
саныыбын. Ураты ньыманан үөрэтэн, дойдулар киин
куораттарын, өрүстэри, хайалары иҥнибэккэ картаҕа буларбытын
ситиһэрэ. Арааһа географияҕа тапталы иҥэрэн, кэлин туризм
эйгэтигэр үөрэнэн үһүс идэбэр үөрэммитим. Иван Васильевич
сытыары-сымнаҕас майгылаах, хаһан да кыыһырбат, куолаһын
соноппот, ол эрэн ылыннарыылаах тыллаах бастыҥ учуутал
быһыытынан өйдөбүл хаалбыт.

Физика ыарахан предметтэр ахсааннарыгар киирдэр да, Карл
Николаевич Степанов физиканы олоҕу кытта ситимнээн, чопчу
ыйан, өйдөтөн, боп-боростойдук быһааран кэбиһэрэ. Кылаас
аанын арыйан иһэн, ханнык быраабыла ду, садаачча ду
хаһыс страницаҕа баарын эппитинэн киирэрэ. Биһиги

учебниктарбытын арыйан бэлэм буола охсорбут. Уруок хас
биирдии мүнүүтэтэ, биир да оҕо туора хаалан аралдьыйан
олорботун курдук ситиһэн, барыбытын дьарыктыыра.

История уруоктарын Тихонова Екатерина Васильевна
үөрэтэн саҕалаабыта. Бэһис кылааска Ираида Кононовна
Семенова биһигини ылбыта. Ираида Кононовна бэйэтин
идэтин сөбүлүүрэ хас биирдии теманы умсугуйан туран
кэпсииригэр көстөрө. Чуумпуран олорон истэр буоларбыт
уонна ыйытык бөҕөтүн биэрэрбит, ордук уолаттар
күннүүллэрэ. Ираида Кононовна үөрэнээччилэри кытта уопсай
тыл булар, тэҥҥэ сэһэргэһэр этэ. История уруоктарыттан бары
да сэргэхсийэн өрө көтөҕүллэн тахсарбыт.

Мария Кирилловна Григорьева, омук тылын учуутала,
иитэр үлэҕэ директор солбуйааччыта. Арыт биһиэхэ омук
тылын солбуйан үөрэтэрэ. Оҕо санаабар, оскуола саамай
кыраһыабай учуутала этэ, мин көрдөхпһнэ олох актриса
курдуга. Мария Кирилловна прическата, таҥна-сапта сылдьара
бэйэтигэр олус барсар, муодунай буолааччы. Учуутал тас
көрүҥэр болҕомто уурара, үөрэнээччини эстетика өттүгэр
иитиигэ эмиэ улахан суолталаах эбит.

Ииппит-үөрэппит учууталларбын истиҥник ахтан-санаан
аастахпына итинник. Дьыл-хонук аастаҕын аайытын,
кэннигин ырытан-ыраҥалаан көрөр буоллахха, хас биирдии
учуутал сүрэҕин сылааһын үөрэтэр оҕотугар биэрбитэ,
үөрэппитэ-такайбыта туһалаан сырыттаҕа. Учуутал үрдүк
аатын сүгэргитигэр Таҥараттан ананан-айыллан кэлэн элбэх
оҕо сүрэҕэр сырыттаххыт.

Докторова Саргылана Прокопьевна, 
3 оҕолоохпун, 3 сиэннээхпин

художник-оформитель, 
модельер-конструктор, 

туризм испэсэлииһэ идэлээхпин,
биэнсийэҕэ тахсан баран фрилансердыыбын, 

Сунтаарга олоробун



 Мин Бордоҥ орто оскуолатыгар 1976 сыллаахха күһүн үөрэнэ киирбитим. Бастаан Тэҥкэҕэ үөрэнэн испитим, 
онтон дьоммут Бордоҥҥо көһөн кэлбиттэрэ. 
 Маҥнайгы учууталым- Гермогенова Нина Васильевна этэ. Кини олус ирдэбиллээх, киэҥ билиилээх учуутал этэ. 
Кыра кылааска биһигини кытары Жирков Игорь, Никифорова Наташа үөрэммиттэрэ. Онтон кэлин көһөн барбыттара. 
 Улахан кылааска тахсыбыппытыгар кылаас салайааччытынан Федорова Елена Петровна үлэлээбитэ. Кини 
биһигини үтүө майгылаах дьон буоларга, үлэни таптыырга, кырдьаҕастарга ытыктабыллаахтык сыһыаннаһарга 
үөрэппитэ. Аахпыт кинигэтин  биһиэхэ кэпсиир этэ . «Граф Монте Кристо» кинигэни кэпсээбитэ. «Бэйэҕит аахтаххытына 
өссө интэриэһинэй»,- диэбитэ,  ол иһин мин библиотекаттан уларсан аахпытым. Ол кэннэ «Дети капитана Гранта», «Чук 
и Гек», «Тимур и его команда», «Молодая гвардия» уо.д.а. кинигэлэри аахпытым. Учууталым кинигэҕэ тапталы иҥэрбит 
эбит кэлин санаатахха. 
 Учууталбытын кытары походтуурбутун олус сөбүлүүр этибит. Үксүн Эмпэрэ сыырга, Бэрииһэпкэ сөбүлээн 
сылдьар этибит. Оскуолаҕа үөрэнэр кэмнэрбитигэр араас элбэх тэрээһиннэр буолаллар этэ. Саас Ленин төрөөбүт күнүгэр 
оскуоланан саһаан охсо тахсар этибит. Хамаанданан арахсан куоталаһан, хаарынан бырахсан мэниктээн, олус үчүгэйдик 
сылдьан кэлэр этибит. Пионерскай сбордар, субуотунньуктар, «Костер», туризм өйбүтүгэр- сүрэхпитигэр оҕо сааспыт 
кэрэ өйдөбүлэ буолан иҥэн хаалбыттар. 
 Бордоҥ орто оскуолатыгар олус киэҥ билиилээх, үтүө майгылаах,  дириҥник убаастанар учууталларга 
үөрэммиппинэн киэн туттабыт. Ол курдук санаан ааһыахпын баҕарабын күндү учууталларбын- Тихонова Екатерина 
Васильевна, Попова Валентина Васильевна, Гуринов Иван Васильевич, Никитин Никандр Гаврильевич,Алексеев 
Николай Гаврильевич, Степанов Карл Николаевич,  Федорова Елена Петровна, Иванова Валентина Петровна, Семенова 
Ираида Кононовна, Иванов Юрий Егорович, Мярин Валерий Николаевич уо.д.а. 
 Биир көрүдьүөс түгэни санаан ааһыахпын баҕарабын. Биирдэ Карл Николаевич физика уруогар балтыбар Айтаҕа 
100 куб.см сабардамнаах параллелепипед маһынан онорон аҕалаҕыт диэбит. Мин билээҕимсийээччи буоллум: «Ол аата 
1 метр усталаах кубик буолар. Хайдах оччо улахан буолуой. Арааһа 1 см усталаах буолуохтаах быһыылаах». Уонна элбэх 
баҕайы кыра хаамыскалары оҥордубут, ким эмит умнубут буоллаҕына ол оҕоҕо биэрээр диэтим.  Сарсыныгар уруокка 
арай оҕолор улахан 10х5х2 см өрүттээх параллелепипед онорон аҕалбыттар эбит. Уруок саҕаламмытыгар Карл 
Николаевич оҕолору бэрэбиэркэлээбит, онтон Айтаҕа тиийэн кэлбит. «Хайа, тоҕойуом, онтон эйиэнэ?»- диэн ыйыппыт. 
Айта: «Миэнэ сыыһа»,- диэбит. Ону «Көрдөр»,-диэбит. Айта кыбыста- кыбыста фартугун сиэбиттэн хаамыскаларын 
таһаарбыт. Карл Николаевич дэлби күлбүт уонна 5 сыана туруорбут кыһаллыбытын иһин. Оннук көрүдьүөс түгэн буолан 
турар. 
 Мин учууталым Елена Петровна «туйаҕын хатаран», математик учуутал идэтин баһылаан, Маар-Күөл орто 
оскуолатыгар математика, физика учууталынан үлэлии сылдьабын. Кэргэним Соколов Петр Кулагинович. 3 оҕолоохпун, 
минньигэс кырачаан кыыс сиэннээхпин. 
 Үөрэммит оскуолабын үбүлүөйүнэн эҕэрдэлиибин. Өссө да элбэх үөрэнээччи бу оскуолаттан кынат анньынан 
көттүннэр. Оскуолам өссө даҕаны үүнэ-сайда, чэчирии турдун. 

Ахтыыны суруйда Соколова (Игнатьева) Мария Андреевна 



Мин, Никифорова Айталина Потаповна, 1976 сыллаахха аан бастаан Бордоҥ орто оскуолатыгар маҥнайгы 

кылааска киирбитим. Бастакы учууталбыт Нина Васильевна Гермогенова этэ. Бастакы линейка ханна буолбутун 

өйдөөбөт эбиппин. Партаҕа Семенов Дималыын олорбуппут. Начальнай оскуоланы Евсеева Валентина Михайловна 

бүтэттэрбитэ. Саас портка баран учууталбытын кытта дьиэ туттан ыаллаһан оонньуур этибит. 

     Төрдүс кылааска улахан оскуолаҕа киирбиппит. Кылаас салайааччытынан математика учуутала Федорова 

Елена Петровна анаммыта. Наһаа да кырасыабай эп-эдэр учууталлаахпыт. Кылааспытыгар араас бырааһынньыктары, 

төрөөбүт күннэри бэлиэтиир этибит. Пионерскай сбордар, хаһыат таһаарааһына спортивнай күрэхтэр буолаллар этэ. 

Тимуровскай көмөҕө сэрии ветераннарыгар Иванов Михаил, Аввакум оҕонньорго барар этибит.  

Өйдөөн хаалбыт түгэммиттэн күһүн походтуу баран иһэн Елена Петровна “Граф Монте-Кристо” - романы 

кэпсээбитэ. Наһаа үчүгэйдик кэпсиир эбит. Отой барыахпытыттан кэлиэхпитигэро дылы кэпсэттэрдибит. 

Мэктиэтигэр оонньооботубут да быһыылаах. Кэлэн иһэн бытааннык хаама сатыыбыт иҥин. Дьэ онтон сельскай 

библиотекаттан, оскуола библиотекаттан ол кинигэни көрдөөһүн буолла. Булан баран отой уочаратынан түүннэри, 

уруокка кытта илдьэ кэлэн парта анныгар уктан олорон ааҕар этибит. Ол биир түгэн барыбытыгар да кинигэни 

ааҕарга тапталы үөскэппитэ буолуо. Онтубут үйэбит тухары хааллаҕа. 

Билигин Бордоҥҥо олоробун. Оскуолаҕа педагог-психологынан үлэлиибин. Үс уол оҕолоохпун, үс сиэннээпин.  

Никифорова Айталина, 2021 с., Сардаҥа сэл., Сунтаар улууһа 



Мин, Попова Варвара Елисеевна, кыра эрдэхпинэ ийэбинээн  Михайлова Екатерина 
Иннокентьевналыын Сунтаар оройуонун Бордоҥ нэһилиэгэр көһөн кэлбиппит. Онон 
Бордоҥҥо улааппытым. 1977 сыллаахха оскуолаҕа маҥнайгы кылааска киирбитим уонна 
ахсыс кылааһы бүтэриэхпэр дылы үөрэммитим.  

Ахсыс кылааһы бүтэрэн баран 1984 сыллаахха Сунтаарга ПТУ-га повар идэтигэр 
үөрэнэ киирбитим. СПТУ-ну бүтэрэн баран Бордоҥҥо остолобуойга үлэлээбитим. 1989 
сыллаахха кэргэн тахсан Ньурба улууһугар Ньурбачаан нэһилиэгэр көһөн кэлбитим.  

Билигин мин 5 оҕолоохпун. Улахан оҕолорум бары үлэһиттэр. Кыра уолум быйыл 
оскуоланы бүтэрэн баран куоракка слесарь идэтигэр үөрэнэр. Биһиги үс сиэннээхпит. 
Улахан сиэннэр оскуолаҕа үөрэнэллэр, кыра сиэн детсадка сылдьар.  

Бэйэм Ньурбачаан детсадыгар поварынан үлэлиии сылдьабын. 

Попова Варвара Елисеевна, Ньурба улууһа 



Биһиги 6 буолан 8 кылаас кэнниттэн салгыы Бордоҥ орто оскуолатыгар үөрэнэ барбыппыт. Интернат 
өрөмүөҥҥэ турар буолан, билэр дьоннорбутугар олорбуппут. Мин саҥаһым Замира убайын аахха Бүөтүрдээх 
Дораҕа түспүтүм. Кинилэр 6 оҕолоох ыал этилэр. Ону ол диэбэккэ, элбэхтэрин аахсыбакка, өссө дьүөгэлэрбин 
Октялаах Айтаны кэпсэтэн илдьэ олорбутум. Наһаа да үчүгэй ыал. Ынахтаах буоланнар элбэх эт, үүт аһылык 
сиир этибит. Дьиэ хомуйан, ас астаан көмөлөьөрбүт, саас саһаанныы тахса сылдьыбыппыт. Хойутуу, күһүн 
ремонт бутэн, интернакка киллэртээбиттэрэ.  

Оскуола аһыллыыта саҥа оҕолору көрөөрү долгуйан, саҥа школьнай форма кэтэн оскуолаҕа 
барбыппыт. Кылааспытыгар 23 оҕо этэ. Кылаас салаайааччыта Елена Петровна саҥа кыргыттары кылааһын 
оҕолоругар билиһиннэртээтэ уонна тус-туспа атын оҕолордуун партаҕа олордубута. Мин Гурьев Дималыын 
олорбутум. Бастаан хайдах эрэ, баҕар мин санаабар буолуо, Бордоҥ оҕолоро миигиттэн үөрэхтэригэр күүстээх 
курдук этилэр. Онтон тэҥнэһэн барбыппыт. Учууталлар бары «строгай» курдук этилэр. 10 кылааска үөрэнэ 
киирбит сылбытыгар кылааһынан Алма–Атаҕа сынньана баран кэлбиппит. Сайын лааҕырга учугэйдик 
улэлээбит оҕолору талан ыыппыттара. Интернакка туһэрбиттэрэ. Араас куораттан оҕолор бааллар этэ. Өктөөп 
бырааһынньыгын онно ылбыппыт. Остуол бэлэмнээн аһаабыппыт , остуолу  кыргыттар бэлэмниибит уолаттар 
тоҕо эрэ тугу да гымматтар ону нуучча оҕолоро көрөннөр «Почему не помогаете?», -диэн ыйыталлар. Ону 
Проня «У нас обычай. Нам нельзя работать», - диир. Ону оҕолор сөҕөллөр. Үҥкүү буолбутугар биһигини 
мааны таҥастарын тирии таҥаьы таҥнан кэлиэхтэрэ дии санаабыт этилэр. Кэлин билсиспиппитин кэннэ инник 
диэн кэпсииллэрэ. Киэһэ салют көрө барбыппыт. Мин итинник улахан салюту саҥардыы көрбүтүм, наһаа да 
кырасыабай этэ. Этэҥҥэ үөрэнэн 1986 сыллаахха 10 кылааһынан үөрэнэн бүппүппүт. 

Оскуоланы бүтэрэн баран Бордоҥ совхозка комсомольскай путевканан 3 сылга дуогабардаһан Хадаҥҥа 
дояркалыы барбыппыт. «Дьулуур» диэн ааттаах биригээдэ тэринэн 5 буолан улэлээбиппит. Элбэх үүт ыан 
былааммытын сырыы ахсын толорор этибит. Ол үлэлии сылдьан Хадан нэһилиэгин комсольскай секретарынан 
үлэлээбитим. 1989 сыллаахха сельхозтехникумҥа зоотехник-ветеринар уерэҕэр киирбитим. Үөрэнэ сылдьан 
олоҕум аргыһын Алексейы көрсөн ыал буолбутум.  

Быйыл ыал буолбуппут отут сылын туолла. Кэргэним юрист, өр сылларга милицияҕа үлэлээбитэ, 
майор званиелаах пенсияҕа тахсыбыта. Билигин АК АЛРОСА тэрилтэтигэр  контролерунан улэлиир. Бэйэм 
геология институтугар ведущай инженерынан улэлиибин. Биир уол оҕолоохпут. Уолбут Илья юрист үөрэхтээх. 
Көмүс чөмчүүк сиэннээхпит.  

    Виктория Потапова. Дьокуускай куорат 2021 сыл. 



Биһиги Хадан аҕыс кылаастаах оскуолатын бүтэрэн баран Бордоҥ орто оскуолатыгар      
1984  с күһүн үөрэнэ кэлбиппит. Оскуола интернатыгар олорон үөрэхпитин саҕалаабыппыт. 
Интернатка олорбут сылларбыт биһиэхэ хаһан да умнуллубат тугэннэр буолан үйэбит сааһын 
тухары хааллахтара. Интернат сэбиэдиссэйиттэн, Татьяна Николаевнаттан саҕалаан бары 
үлэһиттэр о5олорго истиҥ сыһыаннаахтара. Хадан нэьилиэгиттэн кэлбит о5олортон  атын Бордоҥ 
оҕолоро эмиэ олороллоро. Повардар минньигэс астарын тото аьаан, баспытааталлар көмөлөрүнэн 
уруок аа5ан икки сыл наьаа эйэ дэмнээхтик олорон үөрэнэн ааспыппыт. Тохсус кылааска 
үөрэнэрбитигэр интэринээппит наьаа тымныы буолан кыьыннары бары халыҥ таҥастаах 
сылдьарбыт. Онтон онус кылааска тиийбит күһүммүтүгэр оскуола оҕолорун барыларын таһааран 
субботник тэрийбиттэрэ, интэринээти сылытыыга. Тула шлак (бытархай чох) куппуппут. Дьэ ол 
кыһын интэринээппит сылыйан сылаас дьиэ5э олорбуппут.  

Икки сыл үөрэтэн-такайан олох киэҥ аартыгар бигэ тирэҕи биэрбит учууталларбар 
барыларыгар махтанабын. Үлэлэригэр бэриниилээх, киэҥ билиилээх учууталларга уерэммиппинэн 
киэн туттабын.  

Биһиги кылаас салайааччыта Елена Петровна ийэлии истиҥ сыһыана, амарах санаата 
барыбытын күн бүгүнүгэр дылы арыаллыы сылдьар диэтэхпинэ сыыспатым буолуо. Елена 
Петровна билигин да барыбытын кытары сибээһин быспат.  Түгэнинэн туһанан барыгытын 
үбүлүөйдээх сылынан бэйэм уонна дьиэ кэргэним аатыттан эҕэрдэлиибин. Баҕарабын саха 
алмааһыныы кытаанах доруобуйаны, олоххутугар үрдүк ситиһиилэри.  

      Лукина (Маркова) Айталина Кирилловна, 
Мэҥэ Хаҥалас улууһа, 2021 сыл 

 

 



Мин, Герасимова (Чайнова) Юлия Юрьевна, Хадан аҕыс кылаастаах оскуолатын бутэрэн, Бордоҥ орто оскуолатыгар 1984-
1985 үөрэх дьылыгар III чиэппэртэн үөрэнэ кэлбитим.  

Мин саныыбын, кылааһым салайааччыта Елена Петровна Федорованы, атын сиртэн үөрэнэ кэлбит оҕону ийэлии эйэҕэстик 
көрсөн, кылааһым оҕолорун кытары билсиһиннэрбитин. Кини математика уруоктарыгар уһуун да уһун задачалары сылайбакка 
суоттуурбутун, араас тематическай кылаас чаастарын, уруок иннинэ политинформациялары, физзалга зарядкалары.  

Саныыбын, Никандр Гаврильевич Никитин, химия курдук ыарахан предметы хас биирдии оҕоҕо тириэрдэн “буһарын-
хатарын”, өйдөөн быстыбаппытыттан абаран доскаҕа мелынан күүскэ-күүскэ суруйан кыычыгыратарын.  

Физика учуутала Карл Николаевич Степанов саҥа теманы быһаара туран эмискэ “Бу быраабыланы ити (түннүгү ыйар) мас 
көҕөрүүтэ хатылаан ыйытыаҕым”,-диэн баран онтун отой умнубакка саас ыйытан соһутарын. 

История уруогар Ираида Кононовна Иванова бастаан тиийбиппэр, хас уруок аайы  “Что такое двоевластие?”,-диэн ыйытарын, 
биир-икки уруокка эппиэттэһэн баран, өсөһөн турарбын. 10 кылааска история экзаменын иннигэр ыһыахха сылдьарбытын боботтоон, 
уора-көстө сылдьыбыт оҕолортон экзамеҥҥа эбии боппуруос биэртэлээн “сордотолообутун”. 

Ол саҕана баҕар, өһүргэнэ-хомойо санаабыт буоллахпытына (юношеский максимализм), билигин ити барыта оҕо саас мэник-
тэник үтүө өйдөбүлэ буолан, олоххо уруок буолан хаала сырыттахтара.  

Уһуннук ыалдьан балыыһаҕа сыппыт буоламмын, дьонум доруобуйабын харыстаан, интернат тымныы диэн ыалга, Сантаев 
Михаил Васильевичтаахха, олордубуттара. Михаил Васильевичтаах бэйэлэрин оҕолорун курдук атаахтатан, аһара үчүгэйдик 
олорбутум. Улахан кыыстара Лена миигиттэн биир сыл аҕа этэ, кинини кытары сарсыарда оскуолаҕа аргыстаһарбыт. Кыра кыыс 
Надялыын тугу эрэ кэпсэтэн күлсэ-күлсэ уруок ааҕарбытын өйдүүбүн. Уруоктар кэннилэриттэн, кыргыттарбар интернакка аараан, 
ыалбар киэһэ хойутуу 7-8 ч. диэки тиийэрим. Ийэлэрэ, Анна Федотовна, аспын бэлэмнээн остуол муннугар кэтэһэн олорор буолара. 
Киирдим да үөрэ-көтө оскуола сонунун, уруоктарбын, сыанабын ыйыталаһан барара. Ол гынан баран, бииргэ улааппыт оҕолорбуттан-
кыргыттарбыттан арахсыахпын баҕарбат буолан, сааһыары халлаан сылыйыыта, интернакка күүспүнэн кэриэтэ көспүтүм.  

Интернат диэн туспа эйгэлээх, бэйэтэ быраабылалардаах оһуобай сир этэ. Сэбиэдиссэйбит Татьяна Николаевна Никитинаны 
кытары араас секреттарбытын кэпсэтэрбит, дьиэтигэр илдьэ тахсан хоннортоон-аһаталаан киллэртиирэ. Интернат завхоһа Мотрена 
Иннокентьевна биһиэхэ наһаа үчүгэй сыһыаннааҕа, хаһан да кыыһырар диэни билбэт, куруук күлэ-үөрэ, кэпсээн бөҕө буолааччы, кини 
дьиэтигэр эмиэ элбэхтик хонон-аһаан ааспыппыт. 

Иитээччилэрбитин нарын-намчы Валентина Михайловнаны, сытыары-сымнаҕас Краскова Надежданы, сүрдээх  строгай 
Прокопий Дмитриевиһы кытары олус бэрткэ тапсан 2 сылы билбэккэ олорбуппут. Ол сахха телефон интернакка сэбиэдиссэй хоһугар 
эрэ баар буолааччы, телефоннаһар киэһэ уруок ааҕыыта бүппүтүн кэннэ  көҥүллэнэрэ. Дьэ, ол хос аттынан ааһан иһэр сирэйбитин 
билигин ыраахтан көрбүт киһи... 

Бииргэ 2 сылы быһа эн-мин дэсиһэн үөрэммит оҕолорбутун кытары, билиҥҥи сибээс сайдан турар үйэтигэр, билсиһэ турабыт. 
Түгэн көһүннэр эрэ, көрсүһэн оҕо сааспыт ааспат  ахтылҕанын ахтабыт-саныыбыт: араас походтары, спортивнай күрэхтэһиилэри, 
оскуола биэчэрдэрин, хотоҥҥо баран дояркалыырбытын уо.да элбэх көрүдьүөс түгэннэри.  

Юбилейынан учууталларбар, махтанан туран, бииргэ үөрэммит оҕолорбор истиҥ эҕэрдэбин тиэрдэбин. Кытаанах 
доруобуйаны, ситиһиини баҕарабын.  

     Герасимова (Чайнова) Юлия, 1986 с. выпускник 



Билиҥҥи кэм

Учууталбыт
Елена Петровналыын

2021 с., 
Сардаҥа сэл. Сунтаар улууһа

2020 с., Дьокуускай к.

2016 с., Дьокуускай к.

2013 с., Дьокуускай к.



Билиҥҥи кэм

2016 сыл, Дьокуускай к.

2015 сыл, Дьокуускай к. 2019 сыл, Дьокуускай к.

2018 сыл, Мирнэй к.

2020 сыл, Мирнэй к.

2013 сыл, Дьокуускай к.



Билиҥҥи кэм

2016 с.,  оскуоланы бүтэрбиппит 30 сыла. 
Сардаҥа сэл., Сунтаар улууһа

2017 с., Дьокуускай к.

2018 с., Дьокуускай к.
2016 с., Дьокуускай к.



Дата рождения: 23 октября
Образование, специальность: Хабаровский государственный педагогический 

институт, 1993г. Учитель биологии и химии.
Якутская государственная с/х академия, 2000 г, экономист
Место работы: Индивидуальный предприниматель
Место жительства: г. Якутск

Анисимова Октябрина Егоровна

Дочь Вика –
ученица МОБУ СОШ №17 г. Якутска



Дата рождения: 25 декабря
Образование: среднее
Место работы: ФФГУП Охрана Росгвардии РФ по РС, стрелок ВОХР 
Семейное положение: женат
Место жительства: с. Амга Амгинский улус

Гурьев Дмитрий Дмитриевич

Супруга –Наталья Прокопьевна



Дата рождения: 27 апреля
Образование: ГАПО РС (Я) “Региональный технический колледж в г. Мирном”, 

специальность: электросващик дуговой сварки
Место работы: АК «АЛРОСА», сварщик
Семейное положение: женат, 3 детей
Место жительства: г. Мирный

Супруга – Олимпиада, работает специалистом
Архивного дела в АК «АЛРОСА»;

Сын Валерий- экономист, выпускник Байкальского
государственного университета (г. Иркутск)

Дочь Елена - студентка Байкальского государственного
университета, факультет «Гостиничный бизнес и
туризм»

Дочь Кэрэчээнэ – ученица 7 класса МБОУ СОШ №26 г.
Мирный

Данилов Анатолий Васильевич



Докторова Саргылана Прокопьевна

Старшая дочь Арина Младшая дочь Мария

Дата рождения: 30 марта
Образование, специальность: 
- Сунтарское профтехучилище -23 (1991), исполнитель художественно-оформительских 
работ, резчик по дереву; 
- Алтайский технологический техникум сервиса ( 1997), модельер-конструктор; 
Российский государственный университет туризма и сервиса (2008), специалист по 
сервису и туризму.
Место жительства: с. Сунтар Сунтарский улус

Сын Эрик

Любимые внуки



Дата рождения: 11 апреля
Место работы: МБОУ «Бордонская СОШ», охранник
Семейное положение: женат, имеет сына
Место жительства: с. Сарданга Сунтарский улус

Жена - Светлана Алексеевна,
Учитель русского языка и литературы 

высшей категории МБОУ 
«Бордонская СОШ», Отличник 

образования РС (Я). 

Евсеев Владимир Егорович

Сын Егор, 
студент 1 курса 



Дата рождения: 27 апреля
Место работы: МБОУ "Бордонская СОШ" специалист по гигиене. 
Место жительства: с. Сарданга Сунтарский улус

Старшая дочь Лияна –
студентка  СФВУ,  пединститут, 

магистратура

Иванова Айталина Анатольевна

Младшая дочь Антонина -
медсестра, г Мирный.

Внучка Каролинка,
4 годика, 

воспитанница детского сада 
"Хатыҥчаан"



Иванова Маргарита Егоровна

Дочь- Алена, помощник следователя 
СУ МУ МВД России «Якутское», 

Зять - Айаар Александрович, водитель 
АО «Теплоэнергия»

Внучка Анита – ученица 1 класса

Сын Саша (справа) –
ООО "Ин100", специалист 

технической поддержки

Образование, специальность: Томский государственный 
педагогический институт, филологический факультет;

Имеет 2 детей



Дата рождения: 4 сентября 
Образование, специальность: Благовещенский государственный педагогический 

институт, 1991г. Учитель математики и физики
Место работы: МБОУ «Мар-Кюельская СОШ» Сунтарского улуса РС(Я), стаж 

работы- 30 лет
Место жительства: с. Мар-Кюель, Сунтарский улус

Дочь Аина, выпускница ИМИ 
СВФУ, специальность 

«Инфокоммуникационные 
технологии и системы связи». 
Замужем, сидит по уходу за 

ребенком.

Сын Андрей, 
выпускник ФТИ 

СВФУ, 
специальность 

«Теплоэнергетика и 
теплотехника»

Сын Алексей, студент 
Горного института СВФУ, 
специальность 
«Техносферная
безопасность».

Соколова (Игнатьева) Мария Андреевна

Супруг – Петр Кулагинович



Дата рождения: 18 января
Образование, специальность: Сунтарское ПТУ №23, водитель
Место работы: ИП, перевозка пассажиров на территории РС (Я)
Семейное положение: женат,  4 детей
Место жительства: с. Сунтар, Сунтарский улус

Матросов Алексей Алексеевич

Супруга -Луизия
Октябриновна

Учитель начальных классов 
МКОУ ССКОШИ

Дочь Снежана, 
воспитательница д/с 
Зять Семен, повар

Дочь Октябрина
Зять Денис

ИП- самозанятые строители.

Сын Николай-
землеустроитель;

Дочь Дайаана, секретарь судебного 
заседания в Якутском городском суде;

Зять Александр, строитель 

С любимыми внучками:
Сильвия и Лейла

Наша семья 
в мире хлопот, 

развивается и растет!



Дата рождения: 9 июня
 Образование, специальность: ГОУ ДПО Институт управления при Президенте 

РС(Я) Государственное и муниципальное управление 
 Место работы Администрация сельского поселения “Тыллыминский 1-й наслег” 

МР “Мегино-Кангаласский улус” РС(Я), Отличник муниципальной службы РС(Я)
Место жительства: с. Ломтука Мегино-Кангаласский улус

Маркова (Лукина) Айталина 
Кирилловна

Сын – Вадим, 
охранник АО “Железные дороги Якутии” Сын Эрсан ученик 10 класса 

МБОУ “Тыллыминская СОШ им.С.З.Борисова” 

Муж – Петр Иванович, 
замдиректора по хозяйственной части 

МБОУ “Тыллыминская СОШ им. С.З.Борисова”

Любимые внуки



Дата рождения: 5 сентября
Образование, специальносит: Вилюйский педагогический колледж, 
воспитатель детей дошкольного возраста
Место жительства: с. Сунтар

Михайлова (Павлова) Люция Егоровна

Сын Семен - водитель
Дочь Июлия, экономист Дочь Анна, юрист

Старший внук - Дамир, 
ученик 5 класса Сунтарской СОШ

Любимые внуки в День Победы, с. Сунтар



Аркадий кылааспыт саамай
сэмэй, көрсүө үөрэнээччитэ.

Оскуоланы бүтэрэн баран
Бордоҥ совхозка рабочайынан
ситиһиилээхтик үлэлээбитэ.

Саша оскуолаҕа сылдьан элбэх
саҥата суох, биллэ-көстө сатаабат, ол
оннугар үлэни кыайа-хото тутар оҕобут.
Кини биирдэ эмэ дьээбэлээҕи саҥардаҕына
умнубакка күлүүлээх тыл буолан
сылдьааччы.

Оскуола кэннэ Тэҥкэҕэ үлэлээн
баран, биһиги кылаастан бастакынан
армияҕа барбыта, онтон кэлэн тракторист
быһыытынан тарбахха баттанар сатабыллаах
үлэһит буолбута. Дьиэ тутуутугар эмиэ олус
үчүгэйдик ылсан үлэлээбитэ. Техникаҕа
сыстаҕас буолан, бэл Саха сиригэр кэлэ
илик квадроциклы толкуйдаан оҥорбуттара.

Тихонов Аркадий Егорович Николаев Александр Александрович



Дата рождения: 23 ноября
Образование, специальность: высшее, педагог-психолог 
Место работы: МБОУ Бордонская СОШ
Место жительства: с. Сарданга Сунтарский улус

Никифорова Айталина Потаповна

Сын Рустам –
оперуполномоченный группы 

уголовного розыска, Горный улус

Муж –Алексей Николаевич,
ИП тракторист с. Сарданга

Сын Дьулустан –
ученик 6 класса 

МБОУ Бордонская СОШ

Внуки Артемка, Варя, Дамир

Сын Потап –
государственный инспектор 

Управления Россельхознадзора
по РС (Я), г. Мирный



Дата рождения: 21 октября
Место работы: пенсионер МВД
Место жительства: г. Мирный

Николаева Мария Семеновна

Сын Семен–
сервисный инженер в 

международной компании "Ricoh"



Павлов Прокопий Николаевич

Супруга - Сусанна Николаевна, 
учитель якутского языка и 

литература. 
Отличник образования РС(Я).

Сын Василий, 
ученик 10 класса.

Кандидат в мастера 
спорта по шашкам. 

Призер и победитель 
НПК и олимпиад

Дочь Анна, 
студентка Медицинского 

колледжа в г. Якутске, 
кандидат в мастера спорта 

по шашкам

Сын Николай,
выпускник Автодорожного 
техникума, специальность: 

газосварщик и водитель 
категории С. 

Имеет третий разряд по вольной 
борьбе. 

В данное время служит в рядах 
Российской армии.

Образование, специальность: ДОСААФ, водитель;
Имеет 3 детей



Прокопьев Валерий Константинович

Сыновья – Марк и Айаал

Супруга – Виктория Ивановна

Образование: Намское педагогическое училище технологии и дизайна;
Имеет 2 детей



Дата рождения: 27 января
Образование, специальность: Сунтарское СПТУ-23, повар
Место работы: МБДОУ-ЦРР д/с “Сайдыы”
Место жительства: с. Нюрбачан Нюрбинский улус

Попова Варвара Елисеевна

Дочь Виктория,
учительница  начальных классов

МБОУ «Нюрбачанская СОШ»

Сын Спартак,
оператор 

«ГУП ЖКХ»

Дочь Роза, 
студентка 

Сунтарского
тех.колледжа

Сын Эдуард,
охранник 

МБОУ «Нюрбачанская СОШ»

Сын Владислав,
студент 

Якутского промышленного 
техникума 

Муж- Гордей Гаврильевич,
коневод с. Нюрбачан

Внуки: Денис, Дарина, Данияр



Дата рождения: 21 декабря
Образование, специальность: Якутский сельскохозяйственный техникум, 1992г. 
зоотехник-ветеринар; курсы лаборанта минеорологии, 2005 г.
Место работы: Ведущий инженер лаборатории геологии петрологии алмазоносных 
провинций Институт геологии алмаза и благородных металлов Сибирского отделения 
Российской академии наук 
Место жительства: г. Якутск

Потапова (Пустолякова) Виктория 
Владимировна

Сын Илья, юрист Внук Витюша, 4 года

Муж – Алексей 



Дата рождения: 7 апреля
Образование, специальность: Олекминский Техникум Механизации и 
Электрификации Сельского Хозяйства, 1987 г., техник-механик
Место работы: МБОУ Октемская СОШ им. П.И. Шадрина, тракторист
Семейное положение: женат, 1 ребенок
Место жительства: с. Октемцы Хангаласский улус 

Саввинов Павел Николаевич

Супруга Декабрина, сын с невесткой

Сын Сергей с супругой 



Дата рождения: 1 августа
Место работы: индивидуальный предприниматель
Семейное положение: женат, 3 детей
Место жительства: г. Якутск

Семенов Дмитрий Иннокентьевич

Супруга – Аксиния Павловна



Дата рождения: 15 июня
Образование, специальность: ГОУ НПО Профессиональное училище 

Сунтарского улуса, повар-кондитер.
Место работы: ГБУ РС (Я) “Сунтарская ЦРБ, детский туберкулезный 

санаторий”, повар со стажем 22 года на одном предприятии
Место жительства: с. Сунтар Сунтарский улус

Кириллина (Филиппова) Кюнняй 
Филипповна

Дочь - Пелагея,
выпускница ГБОУ СПО РС (Я) 

"Алданский медицинский колледж", 
работает медсестрой в ГБУ РС (Я) 

"Верхневилюйская центральная 
районная больница" с. ВерхневилюйскДочь Аграфена, 

выпускница ГБОУ СПО РС 
(Я) "Якутский медицинский 

колледж", работает 
лаборанткой в 

Национальном центре 
медицины РС (Я) г. Якутск

Сын – Станислав 

Муж - Евгений



Дата рождения: 29 октября
Образование, специальность: Благовещенский государственный педагогический 

институт, 1991г. Учитель математики и физики.
Место работы: АО “Якутоптторг”, главный экономист 
Место жительства: г. Якутск

Герасимова (Чайнова) Юлия Юрьевна

Старшая дочь Лилия –
инженер-строитель 

Младшая дочь Юлия –
экономистМуж – Алексей 

С внучкой



Таҥан оҥорооччулар: Октябрина Анисимова, 
Юлия Герасимова, 

Виктория Потапова

Оскуола кэминээҕи хаартыскалар:
Октябрина Анисимова тус архивыттан, 

Айталина Никифорова оскуола архивыттан 
ылан туһанылыннылар

Компьютернай верстка – Юлия Герасимова

Үөрэх-билии биһигэ,
Үүнүү-сайдыы кыһата,
Оскуолабыт барахсан

Оҕолору хомуйан
Билии бэрдин иҥэрдиҥ!

Үтүө суолга угуйдуҥ!

Бу 1986 сыллаах выпускниктар ахтыылара хомуллан, кичэллээхтик таҥыллан тахсарыгар көмөлөспүт, 
тэҥҥэ үлэлэспит оҕолорбутугар, кинилэр дьиэ кэргэттэригэр уонна кылааспыт салайаачытыгар Елена 

Петровнаҕа, учууталбытыгар Валерий Дмитриевичка улахан махталбытын тиэрдэбит.


